
Madaidaz inak’anak lumaq

Haiza ca ta’a gamutic nitu asa inak’anak tu lumaq, buntu asat mudadan
kavivila. Haiza tatdiganin pismantuk ca gamutic tu namusbai ka cia, munata
kilim is mantan macial tu anian, na haanta alcihalan miqumic.

Tanam a cia munkaun is lukic, muncaan sinuk i laugai. Ihaan sinuk i
laugai masabaq ca gamutic. qaltu lanadu’an luvluv, kalinluvluvan ca sinuk,
piluvucus qudan ca sinuk i laugai, nitu ancihalan ca gamutic hanta masabaq,
daukdauk mudaan.

Munastuin na cia a, sadu ca gamutic inlinagaiban vanis tu daan,
munkumbu ca gamutic takadangi’an vanis, muskun na cia vanis masabagq,
picihalun vanis ca dalak makai na anian nai mulu. Kacan nin tustus’igmut a,
makazhav sala ca sapalan, tastusanavan muamin luhuman ca dangi’an nai,
anagatu macisit ca sapalan. Maupai nitu ancihalan masabacg, musu ca
gamutic mudaan. Tupa cia tu, “niqana macial dangi’an ca sapalan i vanis.”
Maugnang a cia mudaan kilimis tutuza macial a dangi’an.

Muncaan ca gamutic haan luluman vivi, muamin ca vivi tungabin ican
kunbu is pani, niaun gana vivi punkumbuun icia tu dang’ian, muhaz ca

gamutic thaan nata kaunus kazhav, maupai cis’itun haan nata ca gamutic,

anagat undaus minbabagqaic, pisngungusul cin mamas’i ca gamutic, tupa ca
gamutic tu: nitu macial anian ca hanti. musu musbai.

Magmutin ca dainganin, pismantuk dau ka cia tu, nanu ica ca mantan
macial tu dangi’an? mudaan na cia mulumaq. Saduan cia ca tamatina cin
tatlumaq, mu’amin ancihalan ican inak’anak tu sapalan, maput’niq sala
masabagq. tupa dau ka cia tu, “ cia gqana inanak lumaq ca tutuza mantan

ancihalan tu dangi’anan! ”

